ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
	
	1. Ընթացիկ իրավիճակը և նախագծի ընդունման անհրաժեշտությունը.

2024թ. հուլիս-դեկտեմբեր ժամանակահատվածի համար Հայաստանը ստանձնել է Սևծովյան Տնտեսական Համագործակցության կազմակերպության նախագահությունը, որի շրջանակներում ս.թ. հոկտեմբերի 22-24-ն առցանց տարբերակով անցկացվել է ՍԾՏՀԿ Ավագ պաշտոնյաների կոմիտեի հանդիպումը, ինչը բխում է կազմակերպության նախագահության հանձնառություններից: Հանդիպման շրջանակներում  ներկայացվել է Հայաստանի մոտեցումները ՍԾՏՀԿ շրջանակներում տարածաշրջանային տնտեսական համագործակցության հարցերի վերաբերյալ: Միջոցառման անցկացման համար ծախսեր չեն պահանջվել: 
2024թ. հոկտեմբերի 28-29-ը ՀՀ ԱԳ նախարարությունը նախաձեռնել է ՅՈՒՆԵՍԿՕ-յի հետ համագործակցությամբ կազմակերպել Զինված հակամարտությունների ժամանակ մշակութային օբյեկտների պաշտպանության վերաբերյալ Հաագայի 1954թ. կոնվենցիայի 70-ամյա տարեդարձին նվիրված միջազգային հանդիպում: Հաշվի առնելով, որ Հայաստանը ներկայացրել է իր թեկնածությունը՝ անդամակցելու ՅՈՒՆԵՍԿՕ-յի Համաշխարհային ժառանգության կոմիտեին, միջոցառման անցկացումը լավ հնարավորություն է հանդիսանում՝ ներկայացնելու Հայաստանի կարողությունները նոր տեխնոլոգիաների կիրառմամբ մշակութային ժառանգության օբյեկտների պահպանության ոլորտում և դրանով իսկ ապահովելու ՄԱԿ անդամ երկրների աջակցությունը Հայաստանի թեկնածությանը: Միջոցառման անցկացումը նաև հնարավորություն կտա ուշադրություն հրավիրելու Լեռնային Ղարաբաղում հայկական մշակութային ժառանգության պաշտպանության խնդրի վրա: Միջոցառման անցկացման ծախսը կազմել է 20,211.8 հազար դրամ, որը ներառում է ժամանող հյուրերի ավիատոմսեր (6,234.9 հազար դրամ), հյուրանոցային ծառայություն (1208.0 հազար դրամ), տրանսպորտի վարձակալություն (60 հազար դրամ), դահլիճի վարձակալություն, բեմի կահավորում, ձայնային, լուսարձակման նկարահանման աշխատանքներ, օդանավակայանում պատվիրակության դիմավորում- ճանապարհում, նվերների տրամադրում, (10,793.7 հազար դրամ), սննդի կազմակերպում (1195.4 հազար դրամ), պաշտոնական ճաշի կազմակերպում (469.8 հազար դրամ), նյութերի տպագրություն (250.0 հազար դրամ):
[bookmark: _GoBack]2024 թվականի դեկտեմբերի 18-19-ին Հայաստանը հյուրընկալելու է Հնագույն քաղաքակրթությունների ֆորումի նախարարական հանդիպումը, ինչը պայմանավորված է կառույցի՝ ՀՀ նախագահությամբ: Ֆորումի նախագահությունը հնարավորություն կտա ներկայացնելու Հայաստանի մոտեցումները խաղաղության մշակույթի, միջմշակութային երկխոսության, հնագույն քաղաքակրթությունների մշակութային և կրոնական ժառանգության պաշտպանության հարցերի վերաբերյալ ու առաջ մղելու միջազգային համագործակցությունն այդ ուղղություններով: Միջոցառման անցկացման ծախսերի նախնական  գնահատականը կազմում է 34,814.9 հազար դրամ (նախահաշիվը կցվում է):

2. Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է ՀՀ արտաքին գործերի նախարարության կողմից:

	3. Նախագծի ընդունման կապակցությամբ լրացուցիչ ֆինանսական միջոցների անհրաժեշտությունը և պետական բյուջեում ծախսերի և եկամուտների էական ավելացման կամ նվազեցման մասին

Նախագծի ընդունման արդյունքում  ՀՀ 2024 թվականի պետական բյուջեի եկամուտների և ծախսերի ծրագրային ցուցանիշներում փոփոխություններ չեն առաջանալու: 
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր. 

Բխում է ՀՀ կառավարության 2021-2026թթ. ծրագրի «Արտաքին քաղաքականություն» բաժնի` միջազգային կազմակերպությունների, մասնավորապես ՄԱԿ-ի և իր մասնագիտացված գործակալությունների հետ համագործակցությանը և տնտեսական դիվանագիտությանը վերաբերող դրույթներից:
	
